
Pml.nr.314/2024
NE EMER TE POPULLIT

GJYKATA SUPREME E KOSOVES - kolegji i pérbéré nga gjyqgtarét: Afrim Shala,
kryetar, Agim Maligi dhe Rasim Rasimi, anétaré, me bashképunétorin profesional Bujar Balaj,
procesmbajtés, né ¢éshtjen penale kundér té dénuarit V. P., me vendbanim né rrugén “...”, nr....
né ..., pér shkak té veprés penale blerja, posedimi, shpérndarja dhe shitja e paautorizuar e
narkotikéve dhe substancave psikotrope dhe analoge nga neni 267 par.1 lidhur me nenin 275
par.1, nénpar.1.9 té Kodit Penal té Republikés sé Kosovés (KPRK), duke vendosur pérkitazi me
kérkesat pér mbrojtje té ligjshmérisé té paragitura nga mbrojtési i té dénuarit dhe veté i dénuari,
kundér aktgjykimit té Gjykatés Themelore né Mitrovicé - Departamenti pér Krime té Rénda
P.nr.132/2023 té datés 07.07.2023 dhe aktgjykimit té Gjykatés sé Apelit t¢ Kosovés -
Departamenti pér Krime té Rénda PAKR.nr.500/2023 té datés 06.10.2023, né seancén e kolegjit

té mbajtur mé 27 maj 2024, mori kété:

AKTGIJYKIM

Me miratimin e kérkesave pér mbrojtjen e ligjshmérisé té mbrojtésit té té dénuarit dhe té
dénuarit V. P., té paragitura kundér aktgjykimit té Gjykatés sé Apelit té Kosovés - Departamenti
pér Krime té Rénda PAKR.nr.500/2023 té datés 06.10.2023, dhe ¢éshtja i kthehet késaj gjykate

me géllim té dorézimit té aktgjykimit té gjykatés sé shkallés sé dyté né gjuhén e tij amtare.

Arsyetim

Vendimi i Gjykatés Themelore

Gjykata Themelore né Mitrovicé - Departamenti pér Krime té Rénda, me aktgjykimin
P.nr.132/2023 té datés 07.07.2023, té dénuarin V. P. e ka shpallur fajtor pér veprén penale blerja,
posedimi, shpérndarja dhe shitja e paautorizuar e narkotikéve dhe substancave psikotrope dhe
analoge nga neni 267 par.1 lidhur me nenin 275 par.1, nénpar.1.9 t¢ KPRK-sé dhe e ka gjykuar
me dénim burgimi né kohézgjatje prej 2 (dy) vite e 6 (gjashté) muaj, né té cilin dénim i ka
Ilogaritur edhe kohen e kaluar né paraburgim nga data 28.10.2022 e tutje. Si dhe dénim me gjobé
né shumén prej 3000 (tremijé) euro té cilin dénim é&shté obliguar gé ta paguaj né afat prej 30
(tridhjeté) ditésh nga dita e plotfugishmérisé sé kétij aktgjykimi. Nése i dénuari nuk e paguan
gjobén né afatin e caktuar, gjykata do té veprojé né bazé té nenit 43 t¢ KPRK-sg, ashtu gé dénimin
me gjobé do t’ia z&vendésoi me dénim me burg, ku njé dité burgimi do ti llogaritet me 20 (njézet)
euro gjobé. I dénuari éshté obliguar gé ti paguaj shpenzimet e procedurés penale sipas llogarisé
pérfundimtare té gjykatés, né emér té paushallit gjygésor shumén prej 20 (njézet) euro, si dhe né
emér té fondit pér kompensimin e viktimave té krimit shumén prej 50 (pesédhjeté) euro. Té
dénuarit njéherit i ka shqiptuar dénim plotésues dhe até i ka konfiskuar substancén narkotike té
llojit marihuané dhe tetrahidrokanabinol (THC) né peshé prej 9295.7 gram, si mjet me té cilin

éshté kryer vepra penale.
Vendimi i Gjykatés sé Apelit t& Kosoveés

Né procedurén ankimore Gjykata e Apelit e Kosovés - Departamenti pér Krime té Rénda,
me aktgjykimin PAKR.nr.500/2023 e datés 06.11.2023, ka refuzuar si té pabazuar ankesén e

mbrojtésit té té dénuarit, ndérsa aktgjykimin e gjykatés sé shkallés sé paré e ka vértetuar.

Kérkesa pér mbrojtjen e ligjshmérisé

Kundér kétyre aktgjykimeve, kérkesé pér mbrojtje té ligjshmérisé, ka paragitur mbrojtési i
té dénuarit V. P., avokati Dejan Vasiq nga M., pér shkak té zbatimit té gabuar té sé drejtés
materiale nga neni 432 par.1, nénpar.1.1 té KPP-sé&, konkretisht aplikimit té gabuar té nenit 70
Par.3 pikat 3.3, 3.6, 3.8, 3.9 dhe 3.12té KPRK-s&, me propozim gé Gjykata Supreme e Kosovés,
té aprovoj si té bazuar kérkesén pér mbrojtje té ligjshmérisé, aktgjykimin e Gjykatés sé Apelit té
Kosovés ta ndryshojé dhe té dénuarit té i zbut dénimet e shqgiptuara, ose aktgjykimin e gjykatés

sé shkallés sé dyté ta anulojé dhe ¢éshtjen tia kthen né rigjykim e rivendosje, si dhe

- 1 dénuari V. P., pér shkak té vendimit mbi dénim, me propozim gé Gjykata Supreme e
Kosovés, kérkesé ta aprovojé si té bazuar dhe té njéjtin ta liroj nga dénimi me burg pasi gé éshté

student dhe éshté punésuar.

Mendimi i Zyrés sé Kryeprokurorit té Shtetit

Zyra e Kryeprokurorit té Shtetit t&¢ Kosovés, me shkresén KMLP.I1.nr.177/2024 e datés
23.05.2024, ka propozuar gé kérkesat pér mbrojtje té ligjshmérisé té refuzohen si té pabazuara.

Pretendimet e paragitura né kérkesé

Né kérkesé mbrojtési i té dénuarit thekson se aktgjykimi i gjykatés sé shkallés sé dyté éshté
pérfshiré né shkelje esenciale té dispozitave té procedurés penale pér faktin se aktgjykimi i
gjykatés sé shkallés sé dyté nuk i éshté dorézuar té dénuarit né gjuhén serbe, pérkatésisht i

pérkthyer né gjuhén e tij amtare té cilén e flet.

Gjetjet e Gjykatés Supreme té Kosovés

Gjykata Supreme e Kosovés né seancén e kolegjit shqyrtoi shkresat e 1éndés né kuptim té
nenit 435 par.1 lidhur me nenin 436 par.1 té Kodit té Procedurés Penale (KPP) dhe pas vlerésimit

té pretendimeve né kérkesé, gjeti se:

- kérkesa éshté e bazuar.

Sipas vlerésimit té Gjykatés Supreme té Kosovés, pa shqyrtuar pretendimet tjera té
theksuara né kérkesé del se pretendimi i mbrojtésit té té dénuarit éshté i bazuar, ngase bazuar né
pretendimin e paraqgitur por edhe shkresat e 1éndés del se aktgjykimi i gjykatés sé shkallés sé
dyté nuk i1 &shté dorézuar n€ gjuhén serbe t€ dénuarit, me ¢’rast éshté shkelur e drejta e tij e q€
rezulton té jeté shkelje e pércaktuar me dispozitén e nenit 384 par.2 nénpar.2.1 lidhur me nenin

14 par. 8 té€ KPP-sé, pretendime kéto té theksuara né kérkesén pér mbrojtjen e ligjshmérisé.

Gjykata Supreme e Kosovés, vleréson se gjykata e shkallés sé dyté nuk ka vepruar né
harmoni me dispozitén e nenit 14 par. 8 té KPP-s€, me ¢’rast éshté pércaktuar se. “Té pandehurit
dhe personit i cili éshté né vuajtje té& dénimit i cili nuk e kupton gjuhén e procedurés duhet

siguruar, brenda njé periudhe té arsyeshme kohore, pérkthimin e thirrjeve gjygésore, vendimeve

dhe parashtresave, né térési ose pjesérisht, varésisht nga fakti nése ato jané relevante pér
géllimin e mundésimit té té pandehurit ose personit qé éshté né vuajtje té dénimit té keté njohuri
té rastit kundér tij, né gjuhén té cilén ai e pérdor né proceduré, ose dokumenteve té tjera té cilat
jané thelbésore pér té siguruar gé ai té jeté né gjendje té ushtrojé té drejtén e tij té mbrojtjes dhe
té sigurohet paanshméria e procedurave. Dokumentet thelbésore pérfshijné ¢cdo vendim i cili e
privon personin nga liria, ¢do aktakuzé dhe ¢do aktgjykim.” Andaj, nga interpretimi i dispozités
sé larté cekur dhe shkresat e 1éndés del se té dénuarit aktgjykimi i gjykatés sé shkallés sé dyté
nuk i éshté dorézuar né gjuhén e tij amtare dhe nga kjo arsye, kérkesa pér mbrojtjen e ligjshmérisé
ishte e bazuar, gé rezultoi me marrjen e vendimit pér kthimin e ¢éshtjes me géllim dorézimin e
aktgjykimit té gjykatés sé shkallés sé dyté té pérkthyer né gjuhén e té dénuarit, pérkatésisht né
gjuhén serbe, megé me kété rast pérveg cenimit té dispozitave té larté cekura del se jané cénuar
edhe e drejta e garantuar e pérdorimit té gjuhés sipas nenit 30 par.4 té Kushtetutés sé Republikés
s€ Kosovés dhe nenit 6 par.3 nénpar.“e” t&€ KELDNJ.

Nga kéto arsye kérkesa pér mbrojtjen e ligjshmérisé né kété pjesé u aprovua dhe u vendos
si né dispozitiv té kétij aktgjykimi me vérejtje se duhet té eliminohen shkeljet e cekura dhe

gjykata e shkallés sé dyté duhet té veproj né pajtim me vérejtjet e dhéna.

Nga sa u parashtrua mé larté e né kuptim té nenit 438 par. 1 pika 1.2 t&€ KPP -sé, u vendos
si né dispozitiv té kétij aktgjykimi.

GJYKATA SUPREME E KOSOVES - PRISHTINE
Pml.nr.314/2024, mé 27 maj 2024

B.profesional, Kryetari i kolegjit,
Bujar Balaj Afrim Shala

